ԱՄՓՈՓԱԹԵՐԹ
«ԵՐԵՎԱՆԻ  ՊՐՈՖ. ԱՐՇԱՎԻՐ ՇԱՎԱՐՇՅԱՆԻ ԱՆՎԱՆ Հ. 40 ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ Կադաստրի կոմիտե
	02.10.2023թ.

	
	ՍԹ/13461-2023

	««Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպությունը միացման ձևով վերակազմակերպելու, գույք հետ վերցնելու մասին» և «Հայաստանի Հանրապետության կառավարության 2010 թվականի մայիսի 6-ի N 575-ն որոշման մեջ փոփոխություն կատարելու մասին» ՀՀ կառավարության որոշման նախագծերի (այսուհետ՝ Նախագիծ) վերաբերյալ հայտնում է հետևյալը.
Հայաստանի անշարժ գույքի տեղեկատվական համակարգի (ARPIS) տվյալների համաձայն՝ ՀՀ, քաղաք Երևան, Կենտրոն վարչական շրջան, Վարդանանց փողոց, 30 հասցեում գտնվող 01-006-0225-0018 կադաստրային ծածկագրով, բնակավայրերի նպատակային նշանակության, խառը կառուցապատման գործառնական նշանակության, 0.45406 հա մակերեսով հողամասի, 2,342.5 քմ մակերեսով 1-ին մասնաշենքի, 1,292.3 քմ մակերեսով 2-րդ մասնաշենքի, 176.7 քմ մակերեսով սպորտդահլիճի և 13.4 քմ մակերեսով կաթսայատան նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 07032013-01-2229 վկայական):
   Հիմք ընդունելով ՀՀ կառավարությանն առընթեր պետական գույքի կառավարման վարչության և «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ի միջև 2013 թվականի ապրիլի 30-ին կնքված ոչ բնակելի տարածքի անհատույց օգտագործման N 64/0013 պայմանագիրը (անհատույց օգտագործման իրավունքով հանձնվել է ՀՀ, քաղաք Երևան, Վարդանանց փողոց, 30 հասցեում գտնվող 0.45406 հա մակերեսով հողամասը, 2,345.5 քմ մակերեսով դպրոցի 1-ին մասնաշենքը, 1,292.3 քմ մակերեսով դպրոցի 2-րդ մասնաշենքը, 176.7 քմ մակերեսով սպորտդահլիճը և 13.4 քմ մակերեսով կաթսայատունը. գրանցված է N 3236 սեղանամատյանում), 2014 թվականի հուլիսի 31-ին կնքված ոչ բնակելի տարածքի անհատույց օգտագործման N 64/0013 պայմանագրում փոփոխություն կատարելու մասին համաձայնագիրը (անհատույց օգտագործման իրավունքով տրամադրված 1,292.3 քմ մակերեսով դպրոցի 2-րդ մասնաշենքի մակերեսը նվազեցվել և նշվել է 672 քմ. գրանցված է N 7233 սեղանամատյանում) նշված հասցեում գտնվող 0.45406 հա մակերեսով հողամասի, 2,342.5 քմ մակերեսով 1-ին մասնաշենքի, 672 քմ մակերեսով 
2-րդ մասնաշենքի, 176.7 քմ մակերեսով սպորտդահլիճի և 13.4 քմ մակերեսով կաթսայատան  նկատմամբ գրանցվել է «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ի անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 11082014-01-0021 վկայական):
   Տեղեկացնում  է նաև, որ 2-րդ մասնաշենքի մնացած 620.3 քմ (1,292.3 քմ – 672 քմ = 620.3 քմ) տարածքի նկատմամբ ՀՀ կառավարության 2014 թվականի հունիսի 26-ի «Անհատույց օգտագործման իրավունքով տարածք հանձնելու մասին» N 637-Ա որոշման հիմքով ՀՀ կառավարությանն առընթեր պետական գույքի կառավարման վարչության և «Ռոբերտ Սահակյանցի անվան անիմացիոն արվեստանոց» ՀԿ-ի միջև 2014 թվականի օգոստոսի 8-ին կնքված ոչ բնակելի տարածքի անհատույց օգտագործման N 64/0014 պայմանագրի հիման վրա (գրանցված է N 7650 սեղանամատյանում) գրանցվել է «Ռոբերտ Սահակյանցի անվան անիմացիոն արվեստանոց» ՀԿ-ի անհատույց օգտագործման իրավունքը (անշարժ գույքի նկատմամբ իրավունքների պետական գրանցման N 11082014-01-0038 վկայական):
   Վերոգրյալի հաշվառմամբ և հիմք ընդունելով այն հանգամանքը, որ ներկայումս «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ի անհատույց օգտագործման իրավունքը գրանցված է 2-րդ մասնաշենքի 672 քմ մակերեսի նկատմամբ, առաջարկում է.
	
	






	1. Նախագծի 3-րդ կետում «1292.3» թիվը փոխարինել «672» թվով, իսկ «իրավունքի գրանցման 2013 թվականի մայիսի 18-ի 
N 08052013-01-0004 և 2014 թվականի օգոստոսի 11-ի N 11082014-01-0021 վկայականներ» բառերը փոխարինել «անշարժ գույքի նկատմամբ իրավունքների պետական գրանցման 2014 թվականի օգոստոսի 11-ի N 11082014-01-0021 վկայական» բառերով:

	
	Ընդունվել է, կատարվել է համապատասխան փոփոխություն.

	2. Նախագծի 5-րդ կետում «3236» թիվը փոխարինել «64/0013» թվով, քանի որ պայմանագրի համարը 64/0013 է, որը գրանցվել է N 3236 սեղանամատյանում:

	
	Ընդունվել է, կատարվել է համապատասխան փոփոխություն.

	3. 01-006-0225-0018 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.421506 հա) չի համապատասխանում պետական գրանցման տվյալներին (ըստ անշարժ գույքի նկատմամբ իրավունքների պետական գրանցման N 07032013-01-2229 վկայականի՝ 0.45406 հա): Հաշվի առնելով այն հանգամանքը, որ հողամասը կադաստրային քարտեզում արտացոլվել է առանց շրջադարձային կետերի կոորդինատների, առաջարկում է այն կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծը՝ հաստատված համայնքի ղեկավարի կողմից:
	
	Ընդունվել է ի գիտություն:

	2. ՀՀ կրթության, գիտության, մշակույթի 
և սպորտի նախարարություն
	02.10.2023թ.

	
	01/20.1/26241-2023

	««Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպությունը միացման ձևով վերակազմակերպելու, գույք հետ վերցնելու մասին» և «Հայաստանի Հանրապետության կառավարության 2010 թվականի մայիսի 6-ի N 575-ն որոշման մեջ փոփոխություն կատարելու մասին» ՀՀ կառավարության որոշման նախագծերի (այսուհետ՝ Նախագիծ) վերաբերյալ առաջարկում է՝
  
	

	1. Որոշման Նախագծի հղումներից հանել «, «Նորմատիվ իրավական ակտերի մասին» օրենքի 33-րդ և 34-րդ հոդվածները» բառերը:

	Չի ընդունվել.
Նախագծով նախատեսվում է Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ կատարել փոփոխություն.

	  2․ 4-րդ կետի 1-ին ենթակետից հանել «և պետական գրանցումը» բառերը:

	Ընդունվել է, կատարվել է համապատասխան փոփոխություն.

	  3․ 4 -րդ կետի 2-րդ ենթակետում «Երևանի Պրոֆ. Արշավիր Շավարշյանի անվան հ.40 հիմնական դպրոց» պետական ոչ առևտրային կազմակերպության գործունեության պետական գրանցումը» բառերից հետո  լրացնել «և «Երևանի Պրոֆ. Արշավիր Շավարշյանի անվան հ.40 հիմնական դպրոց»  պետական ոչ առևտրային կազմակերպության կանոնադրության մեջ վերակազմակերպումից բխող համապատասխան փոփոխությունների պետական գրանցումը» բառերը, ինչպես նաև «գործունեության» բառից առաջ հանել «,» կետադրական նշանը  :

	Ընդունվել է, կատարվել է համապատասխան փոփոխություն.

	  4․ 5-րդ  կետով նախատեսվում է Երևան, Կենտրոն, Վարդանանց փողոց հ. 30 հասցեում գտնող 0.45406 հա մակերեսով հողամասը՝ 2342.5 քմ մակերեսով 1-ին մասնաշենքով, 1292.3 քմ մակերեսով 2-րդ մասնաշենքով, 176.7 քմ սպորտ դահլիճով, 13.4 քմ կաթսայատնով (իրավունքի գրանցման 2013 թվականի մայիսի 18-ի N 08052013-01-0004 և 2014 թվականի օգոստոսի 11-ի N11082014-01-0021 վկայականներ) հետ վերցնել «Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպությունից և թողնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը: Այդ կապակցությամբ առաջարկում ենք վերոնշյալ կետի բովանդակությունը համապատասխանեցնել «Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի պահանջներին, համաձայն որի՝ պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքը ձևավորվում է օրենսդրությամբ սահմանված կարգով` նրա տիրապետմանն ու օգտագործմանը հանձնված (ամրացված) գույքից:

	
Չի ընդունվել.
«Կառավարչական իրավահարաբերությունների կարգավորման մասին» օրենքի 5-րդ հոդվածի 5-րդ մասի պահանջներն ապահովված են նախագծի 3-րդ կետով:

	  5. նախագծից հանել 7-րդ կետը:

	
Չի ընդունվել.
Երկու նախագծերը մեկ նախագծով ներկայացնելու հիմքով, առաջարկն արդիական չէ:

	  6.«Հայաստանի Հանրապետության կառավարության 2010 թվականի մայիսի 6-ի N575-ն որոշման մեջ փոփոխություն կատարելու մասին» ՀՀ կառավարության որոշման նախագծում լրացնել նոր կետ հետևյալ բովանդակությամբ.
«2.Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:»:

	Չի ընդունվել.
Երկու նախագծերը մեկ նախագծով ներկայացնելու հիմքով, առաջարկն արդիական չէ:


	[bookmark: _Hlk99525827]3. ՀՀ աշխատանքի և սոցիալական հարցերի նախարարություն
	05.10․2023թ.

	
	

	1. ««Երևանի Պրոֆ. Արշավիր Շավարշյանի անվան հ.40 հիմնական դպրոց» պետական ոչ առևտրային կազմակերպությունը միացման ձևով վերակազմակերպելու, գույք հետ վերցնելու մասին» և «Հայաստանի Հանրապետության կառավարության 2010 թվականի մայիսի 6-ի N575-ն որոշման մեջ փոփոխություն կատարելու մասին» ՀՀ կառավարության որոշման նախագծերի վերաբերյալ հայտնում եմ, որ Աշխատանքի և սոցիալական հարցերի նախարարությունը առաջարկություններ և դիտողություններ չունի։ 

	
	Ընդունվել է ի գիտություն:

	4. ՀՀ Ֆինանսերի նախարարություն
	
	20.03.2023թ.

	5. 
	
	    01/34-3/19520-2023

	««Երևանի Պրոֆ. Արշավիր Շավարշյանի անվան հ.40 հիմնական դպրոց» պետական ոչ առևտրային կազմակերպությունը միացման ձևով վերակազմակերպելու, գույք հետ վերցնելու մասին» և «Հայաստանի Հանրապետության կառավարության 2010 թվականի մայիսի 6-ի N575-ն որոշման մեջ փոփոխություն կատարելու մասին» ՀՀ կառավարության որոշման նախագծերի վերաբերյալ առարկություններ չկան:




	
	 Ընդունվել է ի գիտություն:

	6. ՀՀ Արդարադատության նախարարություն
	
	29.02.2024թ.


	7. 
	
	27.3/8157-2024

	
   1.«Երևանի Պրոֆ. Արշավիր Շավարշյանի անվան հ.40 հիմնական դպրոց» պետական ոչ առևտրային կազմակերպությունը միացման ձևով վերակազմակերպելու, գույք հետ վերցնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 4-րդ կետի 2-րդ ենթակետով Երևանի քաղաքապետին առաջարկվում է սույն որոշումն ուժի մեջ մտնելուց հետո եռամսյա ժամկետում ապահովել «Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպության  գործունեության դադարման պետական գրանցումը և «Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպության կանոնադրության մեջ վերակազմակերպումից բխող համապատասխան փոփոխությունների պետական գրանցումը, սովորողների ուսումնառության բնականոն գործընթացը: Նշված դրույթից բխում է, որ նախագծի ուժի մեջ մտնելուց հետո եռամսյա ժամկետում  պետք է ապահովվի «Երևանի Պրոֆ. Արշավիր Շավարշյանի անվան հ. 40 հիմնական դպրոց» պետական ոչ առևտրային կազմակերպության  գործունեության դադարման պետական գրանցումը, հետևաբար նշված գրանցումն իրականացվելու դեպքում նույն կազմակերպության կանոնադրությունում փոփոխություններ կատարելու վերաբերյալ դրույթը խնդրահարույց է և ունի վերանայման կարիք:
    Միաժամանակ հայտնում ենք, որ Նախագծի 4-րդ կետի 1-ին ենթակետի «միացման պայմանագրի և փոխանցման ակտի հաստատումը, ինչպես նաև» բառերը անհրաժեշտ է հանել և «փոփոխությունների կատարումը» բառերից հետո լրացնել «,ինչպես նաև հաստատել միացման պայմանագիրը և փոխանցման ակտը։» բառերը։

	
	

Ընդունվել է, կատարվել է համապատասխան փոփոխություն:




























	2. «Հայաստանի Հանրապետության կառավարության 2010 թվականի մայիսի 6-ի N 575-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:

	
	
Ընդունվել է ի գիտություն

	8. ՀՀ Վարչապետի աշխատակազմ
	
	

	9. 
	
	02/11/10492-2024


	Նախագիծը վարչապետի աշխատակազմ ներկայացնել Կառավարության 2021 թվականի փետրվարի 25-ի N 252-Լ որոշմամբ հաստատված Կառավարության աշխատակարգի 15-րդ և 20-րդ կետերի պահանջներին համապատասխան, մասնավորապես՝	
		
		
	
	

	1. փաթեթում առկա երկու նախագծերը ներկայացնել առանձին ամբողջական փաթեթներով կամ քննարկել դրանք մեկ նախագծում միավորելու նպատակահարմարությունը,
	
	Ընդունվել է, կատարվել է համապատասխան փոփոխություն

	2. ապահովել նաև ֆինանսների նախարարության կարծիքը, ինչպես նաև արդարադատության նախարարության փորձագիտական եզրակացությունը (փաթեթում առկա է մեկ նախագծի վերաբերյալ եզրակացություն),	

	
	Ընդունվել է, կատարվել է համապատասխան փոփոխություն

	3. Ըստ անհրաժեշտության լրամշակել հիմնավորումը (փաթեթում առկա է երեք տարբերակ):

	
	Ընդունվել է, կատարվել է համապատասխան փոփոխություն

		7.       ՀՀ Վարչապետի աշխատակազմ
ֆինանսատնտեսագիտական վարչություն
	



	
	

	Նախագծի 4-րդ կետի 1-ին ենթակետով նախատեսվում է առաջարկել Երևանի քաղաքապետին` սույն որոշումն ուժի մեջ մտնելուց հետո եռամսյա ժամկետում ապահովել «Երևանի Նար-Դոսի անվան հ. 14 հիմնական դպրոց» պետական ոչ առևտրային կազմակերպությանը հանձնվող գույքի հանձնման-ընդունման աշխատանքների կատարումը, կանոնադրությունում վերակազմակերպումից բխող համապատասխան փոփոխությունների կատարումը, ինչպես նաև հաստատել միացման պայմանագիրը և փոխանցման ակտը: Սակայն պարզ չէ, թե հանձնվող գույքն իրենից ինչ է ներկայացնում: Հետևաբար առաջարկում ենք այդ մասով հստակեցնել և քննարկել հանձնվող գույքը նախագծի փաթեթում ըստ անհրաժեշտության հավելվածի տեսքով ներառելու հարցը
	
	Չի ընդունվել.
Հայաստանի Հանրապետության քաղաքացիական օրենսգրքի 64-րդ հոդվածի համաձայն՝ իրավաբանական անձի` այլ իրավաբանական անձի միանալու դեպքում միացած իրավաբանական անձի իրավունքները և պարտականություններն անցնում են վերջինիս` փոխանցման ակտին համապատասխան:
Նույն օրենսգրքի 65-րդ հոդվածի 1-ին մասի համաձայն՝ փոխանցման ակտը և բաժանիչ հաշվեկշիռը պետք է դրույթներ պարունակեն վերակազմակերպված իրավաբանական անձի գույքի ու պարտատերերին և պարտապաններին վերաբերող բոլոր պարտավորությունների իրավահաջորդության մասին` ներառյալ վիճարկվող պարտավորությունները:
Նկատի ունենալով վերոգրյալը՝ հայտնում ենք, որ ներկայացված Նախագծի փաթեթով փոխանցվող/հանձնվող գույքի կազմը հստակեցնելու անհրաժեշտությունը բացակայում է, քանի որ գույքի կազմը հստակ արտացոլվելու է փոխանցման ակտում:


	8. ՀՀ Վարչապետի աշխատակազմ
Սոցիալական հարցերի վարչություն
	
	

	Առաջարկվում է քննարկել նախագծի վերաբերյալ հետևյալ  դիտարկումները.
	
	

	1-ին կետով առաջարկվում է «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ը միացման  ձևով վերակազմակերպել՝ միացնելով «Երևանի Նար-Դոսի անվան հ. 14 հիմնական դպրոց» ՊՈԱԿ-ին, սակայն բացակայում է վերակազմակերպման այդ ձևն ընտրելու հիմնավորումը:
	
	Չի ընդունվել.
Նախագծի ընդունման անհրաժեշտությունը ներկայացված է Նախագծին կից, որով ներկայացված է նաև միացման ձևով վերակազմակերպելու անհրաժեշտությունը:

	6-րդ կետում հասկանալի չէ Երևանի քաղաքապետին որոշման 3-րդ կետում նշված` Երևան, Կենտրոն, Վարդանանց փողոց հ. 30 հասցեում գտնվող անշարժ գույքի (այսուհետ՝ գույք) հետագա օգտագործման վերաբերյալ կառավարությանը առաջարկ ներկայացնելու իրավունք վերապահելու տրամաբանությունը, քանի որ նախագծի 3-րդ կետով գույքն արդեն իսկ հետ է վերցվում «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ից և թողնվում տարածքային կառավարման և ենթակառուցվածքների նախարարության պետական գույքի կառավարման կոմիտեի տնօրինությանը: Այնուամենայնիվ, տվյալ դրույթի պահպանումն անհրաժեշտ համարելու պարագայում, նախագծի 6-րդ կետը հարկ է միացնել Երևանի քաղաքապետին մի շարք այլ առաջարկներ պարունակող 4-րդ կետին՝ որպես դրա վերջին ենթակետ:
	
	
Չի ընդունվել.
Նախագծի 6-րդ կետով առաջարկվող կարգավորումը վերաբերվում է Երևանի քաղաքապետի և Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեի նախագահի համատեղ առաջարկի ներկայացմանը:

	հիմնավորումը, պետական բյուջեի եկամուտներում և ծախսերում սպասվելիք փոփոխությունների մասով, չի համապատասխանում Կառավարության 2021 թվականի փետրվարի 25-ի N 252-Լ որոշմամբ հաստատված՝ Կառավարության աշխատակարգի 20-րդ կետի 2-րդ ենթակետի պահանջին: Այն նաև պարունակում է ներքին հակասություն. Այսպես. հիմնավորման «Իրավական ակտի ընդունման դեպքում ակնկալվող արդյունքը» բաժնում նշված է, որ «ակնկալվում է պետական միջոցների օգտագործման օպտիմալացում, տնտեսում», մինչդեռ «Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին» բաժնի գրառման համաձայն՝ «Նախագծի ընդունման կապակցությամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում ու ծախսերում էական փոփոխություններ չեն նախատեսվում»։
	
	Չի ընդունվել.
Նախագծի ընդունմամբ պետական միջոցների տնտեսումը, օգտագործման օպտիմալացումը հանդիսանում են Նախագծի ընդունման արդյունքում ակնկալվող արդյունք: Նախագծի ընդունմամբ պետական բյուջեում էական փոփոխություններ չեն նախատեսվում, ինչի մասին հստակ նշվել է նաև Նախագծին կից ներկայացված հիմնավորման մեջ: Հետևաբար, հիշյալ կարգավորումներում որևէ հակասություն առկա չէ:

	9.               ՀՀ Վարչապետի աշխատակազմ 
                Իրավաբանական վարչություն

	
	

	Նախագծի 3-րդ կետով նախատեսվում է ՀՀ սեփականություն հանդիսացող գույքը հետ վերցնել «Երևանի Պրոֆ. Արշավիր Շավարշյանի անվան հ. 40 հիմնական դպրոց» ՊՈԱԿ-ից և թողնել ՀՀ ՏԿԵՆ պետական գույքի կառավարման կոմիտեի տնօրինությանը, մինչդեռ, նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման 3-րդ կետը:

	
	
Ընդունվել է.
Կատարվել է համապատասխան փոփոխություն:

	Նախագծի 4-րդ կետի 1-ին ենթակետով նախատեսվում
առաջարկել Երևանի քաղաքապետին` (…) հաստատել «Երևանի
Նար-Դոսի անվան հ. 14 հիմնական դպրոց» ՊՈԱԿ-ին
հանձնվող գույքի փոխանցման ակտը, որտեղ հարկ է հաշվի
առնել ՀՀ քաղաքացիական օրենսգրքի 65-րդ հոդվածի 2-րդ 
մասի կարգավորումը, ըստ որի՝ փոխանցման ակտը և բաժանիչ
հաշվեկշիռը հաստատում են վերակազմակերպման մասին
որոշում ընդունած իրավաբանական անձի հիմնադիրները
(մասնակիցները) կամ կանոնադրությամբ դրա համար
լիազորված իրավաբանական անձի մարմինը և
կանոնադրությունների հետ միասին ներկայացվում են նոր 
առաջացած իրավաբանական անձանց գրանցելու կամ
գոյություն ունեցող իրավաբանական անձանց
կանոնադրություններում փոփոխություններ մտցնելու համար:
        
	
	Չի ընդունվել.
ՀՀ կառավարության 29.05.2009թ. N 604-Ն որոշմամբ հիմնադրի լիազորությունները փոխանցվել են Երևանի քաղաքապետին:

	10. Արձանագրություն N ԿԱ/222-2024
Սոցիալական նախարարական կոմիտեի նիստի                                                    22 հուլիսի 2024 թվականի
	 
	

	1) Երևանի  քաղաքապետարանը՝  տարածքային  կառավարման  և  ենթակառուցվածքների,  կրթության, գիտության,  մշակույթի  և  սպորտի  նախարարությունների,  ինչպես  նաև  վարչապետի  աշխատակազմի հետ  կքննարկի  «Երևանի  Պրոֆ.  Արշավիր  Շավարշյանի  անվան  հ.  40  հիմնական դպրոց» պետական ոչ առևտրային  կազմակերպության  վերակազմարկերպման  ձևի  (միացում  այլ  ՊՈԱԿ-ի  կամ  ՊՈԱԿ-ների միաձուլում)  հարցը՝  նկատի  ունենալով  Կառավարության  վերջին  համանման որոշումներում  կիրառված մոտեցումները.
	
	
[bookmark: _GoBack]ՀՀ Վարչապետի աշխատակազմի ներկայացուցչին պարզաբանվել է, որ ի կատարումն կոմիտեի հանձնարարականի հարցը ևս մեկ անգամ քննարկվել է և ընդունվել է ի գիտություն՝ անփոփոխ թողնելու վերակազմակերպման՝ նախագծով առաջարկվող տարբերակը:

	2) նախագծից կհանվի 6-րդ կետը:

	
	Ընդունվել է.
Կատարվել է համապատասխան փոփոխություն:




